
MAKTABGACHA 
TA’LIM TASHKILOTI 

TARBIYACHILARINING 
IJODKORLIGINI 

RIVOJLANTIRISHDA TA’LIMIY 
O‘YINLARNING AHAMIYATI

Salimova Dilmira Farxodovna
Alfraganus universiteti Pedagogika va psixologiya kafedrasi (PhD)

Annotatsiya: Ushbu maqolada tarbiyachilarning ijodkorligini rivojlantirishda, ular olib boradigan ta’lim–tarbiya jarayonida 
bolalarning bilim va ko‘nikmalarini oshirishda hamda ijodiy tafakkurini shakllantirishda ta’limiy o‘yinlarning ahamiyati yor
itilgan. Shuningdek, maqolada bunday o‘yinlarning bolalarda javobgarlik hissini rivojlantirishi, ijtimoiy munosabatlarni 
yaxshilashi va ularning umumiy rivojlanishiga xizmat qilishi ko‘rib chiqilgan.

Kalit so‘zlar: bola, madaniyat, tushuncha, ta’lim, tarbiya, maktabgacha ta’lim, o‘yin, didaktik o‘yin, ta’limiy o‘yin.
Abstract: The article emphasizes the crucial role of educational games in fostering teachers’ creativity, enhancing chil
dren’s knowledge and skills during the educational process, and developing their creative thinking. It also demonstrates 
how such games can cultivate a sense of responsibility in children, improve social relationships, and contribute to their 
overall development.

Key words: child, culture, concept, education, upbringing, preschool education, game, didactic game, educational game.
Аннотация: В статье подчёркивается большое значение образовательных игр в развитии творческих способ
ностей педагогов, повышении знаний и умений детей в образовательном процессе и развитии их творческого 
мышления. Также показано, как такие игры могут формировать у детей чувство ответственности, улучшать соци
альные отношения и способствовать их всестороннему развитию.

Ключевые слова: ребёнок, культура, понятие, образование, воспитание, дошкольное образование, игра, дидак
тическая игра, обучающая игра.

KIRISH
Maktabgacha ta’lim tizimi ta’lim tizimining eng boshlang‘ich bo‘g‘ini hisoblanadi. Maktabgacha ta’lim 

tizimini yanada takomillashtirish, bolalarning sifatli maktabgacha ta’limdan teng foydalanishini ta’minlash 
hamda maktabgacha ta’lim xizmatlarining nodavlat sektorini rivojlantirish maqsadida O‘zbekiston Respublikasi 
Prezidenti Shavkat Miromonovich Mirziyoyevning 2019yil 8maydagi “O‘zbekiston Respublikasi maktabgacha 
ta’lim tizimini 2030yilgacha rivojlantirish konsepsiyasini tasdiqlash to‘g‘risida”gi PQ4312son1 qaroriga muvofiq 
“O‘zbekiston Respublikasi maktabgacha ta’lim tizimini 2030yilgacha rivojlantirish konsepsiyasi” qabul qilindi [1].

Bu qaror va farmonlar o‘z navbatida intellektual, barkamol avlodni tarbiyalashga xizmat qiladi. Ular maktab
gacha ta’lim tizimining moddiytexnik bazasini mustahkamlash, tashkilotlarni malakali pedagog va tarbiyachilar 
bilan ta’minlash, bolalarni maktab ta’limiga tayyorlash darajasini tubdan yaxshilash, ta’limtarbiya jarayoniga 
zamonaviy ta’lim dasturlari va texnologiyalarini tatbiq etish, farzandlarimizni har tomonlama intellektual, axloqiy, 
estetik va jismoniy rivojlantirish uchun shartsharoitlar yaratish kabi dolzarb masalalarni hal etishda alohida 
ahamiyat kasb etmoqda.

Bu muhim vazifalarni amalga oshirish bugungi kunda maktabgacha ta’lim tashkilotlarida ta’limtarbiya 
jarayonini takomillashtirish, shu bilan birga bolalarning o‘yin faoliyatini to‘g‘ri tashkil etish va loyihalashtirish 
asosiy vazifalardan biri ekanligini ko‘rsatadi. Shuni alohida ta’kidlash lozimki, maktabgacha ta’lim tashkilotlarida 
bolalarning o‘yin faoliyatini tashkil etish vosita va usullarini ilmiy jihatdan ishlab chiqish hamda amaliyotga joriy 
etish tashkilot faoliyatining samaradorligini yanada oshirishga xizmat qiladi. Hozirgi zamon didaktikasi va meto
dikasida bu borada zamonaviy o‘qitish texnologiyalaridan foydalanish muammosi ko‘pincha ta’lim uzviyligini 
ta’minlashning muhim omili sifatida qaralmoqda.

1 https://lex.uz/uz/docs/-4327235 

dagi bolalarning badiiyestetik qobiliyatlarini shakllantirishda o‘yin faoliyatining roli juda beqiyos hisoblanadi.
Ma’lumki, har bir mamlakatning yuksalishi, rivojlanishi yoki aksincha, inqirozga yuz tutishi o‘sha mamlakat

dagi ta’lim tizimining rivojlanganlik darajasiga ham bog‘liq. Otabobolarimiz qadimdan bebaho boylik bo‘lgan 
ilmma’rifat va ta’limtarbiyani inson kamoloti hamda millat ravnaqining eng asosiy sharti va garovi deb bilgan. 
Farzandlarimizning har tomonlama rivojlanishi bugungi kunning eng dolzarb masalalaridan biridir.

MAVZUGA OID ADABIYOTLAR SHARHI
Maktabgacha ta’lim tashkiloti tarbiyachilari ta’lim–tarbiya jarayonida qo‘llaydigan ta’limiy o‘yinlarga xorijiy 

olimlardan professor Y. A. Arkin shunday ta’snif bergan: “Ta’limiy o‘yinlar o‘z mazmuni va tashkil etilishi, 
bolalarga ta’sir ko‘rsatish darajasi, vositalarning turlari hamda kelib chiqishiga ko‘ra xilmaxil bo‘lishi kerak” deb 
hisoblaydi [2].

Bolalarning ta’limiy o‘yiniga tarbiyachining rahbarlik qilishi muhimdir. O‘yin bolalar uchun qiziqarli dam olish 
vositasi bo‘lishi bilan birga, ularni rivojlantirish va tarbiyalashning samarali vositasidir. Ammo ta’limiy o‘yin faqat 
kattalar tomonidan to‘g‘ri tashkil etilib, unga rahbarlik qilingandagina ijobiy natija beradi.

Ya. A. Komenskiy, K. D. Ushinskiy, A. S. Makarenko, P. F. Lestgaflarning g‘oyalari hozirgi zamon bolalar 
o‘yini nazariyasi uchun ham ahamiyatlidir. “Bolalar o‘yini ko‘p asrlik tarixga ega”, – deb yozgan edi.

Komenskiy o‘yinni bola faoliyatining, uning tabiati va mayllariga to‘g‘ri keladigan zarur shakli deb hisoblar, 
o‘yinni “bolaning barcha qobiliyat ko‘rinishlari rivojlanadigan jiddiy aqliy faoliyat” deb ta’riflardi. Uning fikricha, 
o‘yinda borliq va dunyo haqidagi tasavvurlar doirasi kengayadi va boyiydi, nutq rivojlanadi, bola tengqurlari bilan 
do‘stlashadi. Komenskiy o‘yinni quvnoq bolalik va bolani uyg‘un rivojlanishi sharti sifatida qarar ekan, kattalarga 
bolalar o‘yinlariga e’tiborli munosabatda bo‘lishni va ularga oqilona rahbarlik qilishni maslahat bergan edi [5].

Ammo o‘yin bilan ta’lim o‘rtasidagi bog‘liqlik bola ulg‘aygan sari o‘zgaradi. Kichik guruhda o‘yin ta’lim 
berishning asosiy shakli hisoblansa, katta guruhga o’tilganda mashg‘ulotlarda ta’limning roli ortadi. Tayyorlov 
guruhiga borganda esa bolalarning maktabdagi o‘qishga bo‘lgan ishtiyoqi uyg‘onadi. Biroq bolalar uchun o‘yin
ning qadri yo‘qolmaydi, faqat uning mazmuni o‘zgaradi: endi bolalarni ko‘proq fikriy faollikni talab etuvchi, dida
ktik o‘yinlar qiziqtira boshlaydi.

TADQIQOT METODOLOGIYASI
Pedagog bolalarning ta’limiy o‘yiniga rahbarlik qilarkan, quyidagi talablarga e’tibor berishi zarur:
O‘yin mazmuni ta’limtarbiya beruvchi ahamiyatga ega bo‘lishi, aks ettirilayotgan narsalar haqidagi tasav

vurlar to‘g‘ri va to‘la bo‘lishi, o‘yin harakatlari faol, ma’lum maqsadga qaratilgan va ijodiy xususiyatga ega 
bo‘lishi kerak.

Hamma va ayrim bolalarning qiziqishlarini inobatga olgan holda ta’limiy o‘yinga rahbarlik qilish, o‘yinchoq
 lar va boshqa kerakli materiallardan maqsadga muvofiq foydalanish, bolalarning o‘yinda xayrixoh va xursand 
bo‘lishlarini ta’minlash lozim.

Ta’limiy o‘yin jarayonida pedagog bola shaxsining barcha tomonlariga – ongiga, his tuyg‘ulariga, irodasiga 
va hulqiga – ta’sir etishi, bundan esa bolalarni aqliy, axloqiy, estetik va jismoniy tomondan tarbiyalashda foyda
lanishi zarur.

Bola o‘ynayotganda kishilar mehnati, ularning aniq harakatlari va munosabatlari to‘g‘risidagi tasavvuri 
yetarli emasligini sezib qoladi va buning natijasida kattalarga savol bera boshlaydi. Tarbiyachi bolalarning 
bunday savollariga javob berib, ularning bilimlariga aniqlik kiritadi va ularni boyitadi [3].

Tarbiyachi ta’limiy o‘yin orqali bolalarda onavatanga, o‘z xalqiga va boshqa millat kishilariga ijobiy muno
sabatni shakllantiradi hamda mustahkamlaydi. Shuningdek, ta’limiy o‘yin yordamida bolarda jasurlik, to‘g‘rilik 
va o‘zini tuta bilish kabi sifatlar tarbiyalanadi.

TAHLIL VA NATIJALAR
Ta’limiy o‘yin bolalarda ijtimoiy axloqni, ularning hayotga va birbiriga bo‘lgan munosabatini shakllanti

ruvchi o‘ziga xos maktabdir. Ta’limiy o‘yinda bola kishilarning axloqodob normalarini hamda mehnatga muno
sabatlarini bilib oladi. Agar o‘yinga to‘g‘ri rahbarlik qilinmasa, u noxush oqibatlarga ham olib kelishi mumkin. 
Tarbiyachi bolalarni jismoniy tomondan tarbiyalashda o‘yindan keng foydalanadi. Ko‘p o‘yinlar bolalardan faol 
harakat qilishni talab etadi, bu esa o‘z navbatida modda almashinuvini yaxshilaydi, qon aylanishini tezlashtiradi. 
Bundan tashqari faol harakat bola gavdasining to‘g‘ri o‘sishini va harakatlarining chiroyli bo‘lishini ta’minlaydi. 
O‘yin orqali tarbiyachi bolarda quvnoq kayfiyat yaratadi, ijobiy ruhiyat hosil qiladi va bu bolaning asab-ruhiy 
hamda jismoniy tarbiyasini yaxshilaydi [4].

O‘yin bolalarga estetik tarbiya berish vositasi sifatida ham keng qo‘llaniladi. Bolalar tevarakatrofdagi 
hayotni, voqealarni obrazlar va rollar orqali ham aks ettiradilar. O‘yin vaqtini tanlay bilish ham muhim ahami
yatga ega: nonushta bilan mashg‘ulot orasida bolalar o‘yiniga 8–10 daqiqa vaqt ajratiladi. Bunda bolalar 
ko‘pincha avval boshlagan o‘yinlarini davom ettiradilar. Bu muddat mobaynida maktabgacha yoshdagi bolalar 
bilan ularning kommunikativ sifatlarini oshiruvchi didaktik o‘yinlarni o‘ynashni maslahat beramiz.

Masalan, Reggio Emilia yondashuvi – italyan pedagogi Loris Malaguzzi tomonidan ishlab chiqilgan va 
dunyo miqyosida e’tirof etilgan ta’lim metodidir. Ushbu yondashuv bolalarning o‘zo‘zini rivojlantirishiga, ijod
korlik va o‘zini ifodalashga katta e’tibor qaratadi. Reggio Emilia tizimida ta’lim jarayoni bolaning individual ehti
yojlari, qiziqishlari va hissiy rivojlanishiga asoslanadi.

Didaktik o‘yinlarning mazmuni “Ilk qadam” davlat o‘quv dasturida bayon qilingan va quyidagilarni o‘z ichiga 
oladi:

• buyumlar – ularning nomi, rangi, shakli, hajmi, sifati va ishlatilishi to‘g‘risidagi bilimlar;

• mehnatning turli turlari va ularning kishilar hayotidagi roli to‘g‘risidagi tushunchalar;

• tabiat voqealari, narsalarbuyumlar, yil fasllari haqidagi ma’lumotlar;

• dastlabki matematik tushunchalar: son, sanoq, kattalik, shakl, vaqt va fazoviy tasavvurlar.

Didaktik o‘yinlar ta’limtarbiyaviy vazifasi, mazmuni hamda maktabgacha ta’lim tashkilotining amaldagi 
dasturidagi yosh guruhlariga muvofiq belgilanadi. Dasturda har bir yosh guruhning ruhiy-fiziologik xususiyat
lari inobatga olingan holda didaktik o‘yinning tutgan o‘rni, vazifasi, mazmuni va o‘tkazish uslublari ko‘rsatib 
berilgan [6].

Masalan, 3–4 yoshli bolalar bilan o‘tkaziladigan didaktik o‘yinlarning asosiy maqsadi bolalarni ranglarni 
birbiridan ajratishga va ularning nomini aytishga o‘rgatish, kattakichik ko‘rgazmalar, shakllar (sharcha, kubcha) 
bilan tanishtirish, idrok va diqqatni rivojlantirish hamda mayda harakatlarni o‘stirishdir. Shu bilan birga “Juft 
kartochkalar”, “Kattalar va kichkinalar”, “Qo‘g‘irchoqni sayrga olib chiqish uchun kiyintiramiz”, “Qo‘g‘irchoqni 
cho‘miltiramiz”, “Bu nimaning ovozi?”, “Xaltachada nima bor?” kabi o‘yinlar ham keng qo‘llaniladi.

Bundan tashqari bolalarni musiqa tovushlarini farqlashga o‘rgatish uchun musiqaviydidaktik o‘yinlar o‘tka
ziladi. Bunday o‘yinlarda musiqa ovozlarining turli xususiyatlarini (balandpastlik, ritm, tembr, dinamika) ajrata 
bilishga o‘rgatiladi, shuningdek musiqaga qadam va yugurish ritmini his etish mashqlari bajariladi.

Didaktik o‘yinlar orqali bolalar eshitish, ko‘rish va sezish a’zolari yordamida turli narsalar hamda ularni 
yasashda ishlatiladigan materiallarning xossalarini o‘rganadilar, narsalar tashqi ko‘rinishiga qarab taqqoslash 
va guruhlarga ajratishni o‘rganadilar. Aynan didaktik o‘yin davomida bolalar o‘rtaga qo‘yilgan masalani hal 
etishda sabrmatonatli bo‘lishga, qiziquvchanlikka va diqqatetiborlilikka odatlanadilar. Musiqaviydidaktik 
o‘yinlar esa tovushlarni diqqat bilan tinglab, ularni birbiridan farqlash ko‘nikmalarini shakllantiradi.

XULOSA VA TAKLIFLAR 
Ta’limiy jarayonida o‘tkazilgan har qanday o‘yin o‘zida ikki xil mazmunni aks ettiradi:

• birinchisi – o‘yinda qatnashuvchilar uchun ma’lum bo‘lgan dam olish, ko‘ngil ochish, xordiq chiqarish, kayfi
yatni ko‘tarish;

• ikkinchi ma’nosi esa mashg‘ulotni olib boruvchi (boshlovchi) uchun ma’lum bo‘lib, bunda guruh bilan ishlash 
jarayonida boshlovchi o‘z oldiga qo‘ygan muayyan vazifalarni amalga oshiradi.
Shu tariqa o‘yin nafaqat ko‘ngilxushlik, balki guruh yoki biror ishtirokchining xulqatvorini boshqarish, 

o‘zgartirish hamda boshlovchi uchun zarur yo‘nalishda harakatlanish vositasi sifatida namoyon bo‘ladi.

